
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী



মহিষী




  কোথা হ'তে মিথ্যা ভয়

আনিয়াছ মহারাজ?





রাজা




    বড় মিথ্যা নয়।

হায়রে অবােধ মেয়ে, নবধর্ম্ম যদি

ঘরেতে আনিতে চাস্, সে কি বর্ষানদী

একেবারে তট ভেঙে হইবে প্রকাশ

দেশবিদেশের দৃষ্টিপথে? লজ্জাত্রাস

নাহি তা’র? আপনার ধর্ম্ম আপনারি,

থাকে যেন সঙ্গোপনে, সর্ব্বনরনারী

দেখে' যেন নাহি করে দ্বেষ, পরিহাস

না করে কঠোর। ধর্ম্মেরে রাখিতে চাস

রাখ মনেমনে।





মহিষী




   ভর্তসনা করিছ কেন

বাছারে আমার মহারাজ? কত যেন

অপরাধী। কি শিক্ষা শিখাতে এলে আজ

রাজনীতিকুটিলতা? লুকায়ে করিবে কাজ,

ধর্ম্ম দিবে চাপা! সে মেয়ে আমার নয়।

সাধু সন্ন্যাসীর কাছে উপদেশ লয়,

